
GJYKATA SUPREME E KOSOVES- kolegji i pérbéré nga gjyqtarét: Isa Kelmendi,
kryetar, Gyltene Sylejmani dhe Erdogan Haxhibeqiri anétaré, né céshtjen juridike té paditéses
N.T.SH “H.- B” me seli né ..., té cilén e pérfagéson A.S., pronar i ndérmarrjes, kundér té
paditurés Komuna e Rahovecit té cilén e pérfagéson Bilbil Oruqi pér borxhe pér shkak t& mos
pérmbushjes sé kontratés duke vendosur pérkitazi me revizionin e té paditurés té paraqitur
kundér aktgjykimit té€ Gjykatés sé Apelit té Kosovés né Prishtiné Ac.nr.4860/14 daté 06.08.2018,
né seancén e kolegjit té mbajtur me daté 10.12.2018 morri keté:

AKTGIYKIM

Refuzohet si i pabazuar revizioni i té paditurés paraqitur kundér aktgjykimit té Gjykatés
sé Apelit té Kosoveés, né Prishtiné Ac.nr.4860/14 daté 06.08.2018.

Arsyetim

Me aktgjykimin e Gjykatés sé Apelit té Kosovés, Ac.nr.4860/14 daté 06.08.2018, éshté
refuzuar si e pabazuar ankesa e paditurés Komuna e Rahovecit dhe éshté vértetuar aktgjykimi i
Gjykatés Themelore né Gjakove-Dega né Rahovec me té cilin nén pikén | té dispozitivit
miratohet kérkesépadia e paditéses N.T.SH. “ H- B” me seli né ..., dhe detyrohet e paditura
Komuna e Rahovecit qé pér shkak té mos pérmbushjes sé kontratés t ‘ia paguaj paditéses né
emér t€ borxhit shumen prej 4.782 € me kamat ligjore sipas mjeteve t€ deponuara pa destinim té
caktuar duke filluar prej datés 30.06.2010 e deri te pagesa definitive té gjitha kéto né afat prej 15
ditéve nga dita e plotfugishmérisé sé kétij aktgjykimi si e bazuar. Nén piken Il té dispozitivit
detyrohet e paditura gé po te njéjtin afat paditéses t’ia kompensoje shpenzimet procedurale né
shumé prej 150.00 €.

Kundér aktgjykimit té gjykatés sé shkallés sé dyté e paditura me kohé ka paraqitur
revizion pér shkak té shkeljeve genésore té dispozitave té procedurés kontestimore dhe aplikimit
té gabuar té sé drejtés materiale, me propozim gé revizion té aprovohet si i bazuar dhe gé té dy
aktgjykimet e gjykatave té instancés mé té ulét té prishen dhe ¢éshtja ti kthehet né rigjykim
gjykatés sé shkallés sé paré.



Gjykata Supreme e Kosovés i shqyrtoi shkresat e Iéndés aktgjykimin e goditur dhe

pretendimet e revizionit dhe pas vlerésimit té tyre né kuptimi té nenit 215 té LPK-sé, gjeti se :
Revizioni i té paditurés éshté i pa bazuar.

Nga shkresat e 1éndés rrjedh se paditésja me daté ..., ka lidhur marréveshjen me shkrim
me té paditurén pér mirémbajtjen e kamionéve dhe aparateve kundér zjarrit. Me nenin 1 té késaj
marréveshje palét jané marr vesh gé pér shérbimet gé do té kryejné, kompensimi financiar do té
kryhet sipas faturave té plotésuara dhe té sjellur nga paditésja N.T.SH. “ H.- B.”, nga ..., Me
nenin 2 té késaj marréveshje éshté pércaktuar edhe periudha kohore pér kryerjen e punéve nga
09.07.2009 dhe do té zgjaté deri me 09.07.2010. Paditésja ka pérmbushur detyrimin e vet por e
paditura i ka mbetur borxh paditéses shumen prej 4.782.00 € qé shihet nga faturat numér 15,16,
si dhe nga ekspertiza e ekspertit té makinerisé A. S., pér cfaré arsye paditésja pérmes gjykatés

kérkon pérmbushjen e detyrimit nga e paditura né kuptim té marréveshjes sé lartpérmendur.

Gjykata e shkallés sé paré duke u bazuar né kété gjendje té vértetuar faktike e aprovon
kérkesépadiné e paditéses duke e detyruar té paditurén né pérmbushjen e detyrimit nga

marréveshja e lartcekur e né kuptim té dispozités sé nenit 122 té LMD-sé.

Gjykata e shkallés sé dyté né procedurén ankimore ka gjetur se gjykata e shkallés sé paré
e ka vértetua drejt dhe né ményré té plot gjendjen faktike dhe drejt ka zbatuar dispozitat e
procedurés kontestimore dhe té drejtén materiale kur ka gjetur se kérkesépadia e paditéses éshté
e bazuar, refuzon si té pa bazuar ankesén e té paditurés dhe ka vértetuar aktgjykimin e gjykatés

sé shkallés sé paré.

Gjykata Supreme e Kosovés ka gjetur se gjykatat e instancés mé té ulét né bazé té
vértetimit té plot té gjendjes faktike kané zbatuar drejt dispozitat e procedurés kontestimore dhe
té drejtén materiale. Aktgjykimi i goditur me revizion dhe ai i shkallés sé paré nuk pérmbajné
shkelje genésore té dispozitave té procedurés kontestimore té cilat kjo gjykaté i véren sipas
detyrés zyrtare. Gjykatat e instancés mé té ulét né aktgjykimet e tyre kané dhen arsye té
mjaftueshme pér faktet relevante pér gjykim té drejt té késaj céshtje juridike té cilat i pranon
edhe kjo gjykaté.



Né bazé té nenit 17 té Ligjit mbi marrédhéniet Detyrimore pjesémarrésit e marrédhénies
detyrimit kané pér detyré té zbatojné detyrimin e vet dhe jané pérgjegjés pér pérmbushjen e
detyrimit késhtu gé marréveshja e ndérgjygjésve me té cilén palét kontraktues jané marré vesh
pér pjesé pérbérése esenciale éshté kontraté pér palén dhe e njéjta krijon té drejta dhe detyrime
pér palét kontraktuese sikur éshté parashikuar me nenin 148 paragrafi 1 té LMD-sé. Né bazé té
nenit 124 té kétij ligji éshté parashikuar se né kontrata dy paleshé, kur njéra palé nuk e pérmbush
detyrimin e vet, pala tjetér mundet nése nuk éshté caktuar ndryshe té kérkon pérmbushjen e
detyrimit ose nén kushtet e caktuara me ligj me deklaraté té thjesht ta zgjidh kontratén, nése
zgjidhja e kontratés nuk krijohet sipas vet ligjit e né ¢do rast ka té drejt né kompensimin e démit.
Késhtu né bazé té késaj dispozite paditésja si palé kontraktuese ka dy autorizime, té kérkon nga
e paditura pérmbushjen e kontratés ose zgjidhjen e kontratés, por pasi gé paditésja e ka
pérmbushur detyrimin e vet me té drejt ka kérkuar gé e paditura po ashtu té pérmbush detyrimin
e vet dhe me té drejt éshté aprovuar kérkesépadia e paditéses nga ana e gjykatés sé shkallés sé

paré sipas vlerésimit t€ Gjykatés Supreme té Kosovés.

Gjykata Supreme e Kosovés i ka vlerésuar si té pabazuar dhe irelevante théniet e té
paditurés né revizion pér mos zbatimin e rregullt té dispozitave té Ligjit pér menaxhimin e
financave publike pér arsye se respektimin e dispozitave té kétij ligji ka gen dashté té béjé e
paditura dhe se kjo ¢éshtje éshté irelevante sa i pérket paditéses e cila i ka pérmbushur detyrimet
e veta nga marréveshja e lidhur mes ndérgjygjésve me daté 09.07.2009. Prandaj gjykatat e
instancés me té ulté drejt kané zbatuar edhe té drejtén materiale kur ka gjetur se kérkesépadia e
paditéses éshté e bazuar.

Nga sa u tha mé sipér Gjykata Supreme e Kosoveés, ka gjetur se nuk ekzistojné arsyet pér
té cilat éshté paraqitur revizioni dhe me zbatimin e nenit 222 té LPK-sé, ka vendosur si né

dispozitiv té kétij aktgjykimi.

GJYKATA SUPREME E KOSOVES - PRISHTINE
Rev.nr.408/2018 daté 1012.2018
Kryetar i kolegjit

Isa Kelmendi






